                          FERNANDO ERREMENTARI IKASLE  


Fernando hamalau urteko mutikua zela, errementari batengana eraman zuten ogibidia ikastera. Egun batez, mailukarekin dinbi danba zeuala, burdina jo beharrian eskuko behatza jo omen zuen. Fernandok, minaren minez, garrasi egiten zuen bitartian, nagusia txilixoka hasi zitzaion. 

     - Txorimalo ganorabarikua! Astarra baino torpiaua haiz, ez duk sekula lanik ikasiko! 


Gero mailua nola manejatu eta nola ez, erretolika luzea bota  zion mutiko gizajoari. Ondoren tiki-tauka, jo eta jo ari zirelarik, nagusiak ere huts egin zuen eta bere bihatzari mailukada ederra eman. Fernandok, irribarria  ezpainetan, esaten dio maltzurki. 

· Zuk jo duzu burdina ez dana...

· Hago isilik! Hik ere, ugazaba  zarenean, bihatza ezezik burua apurtzia libre izango duk eta. 

